
MEMORIA PROGRAMA ARCO 2021/22

CÓDIGO DO CENTRO: 36018379

NOME DO CENTRO: IES A Xunqueira II

CONCELLO:Pontevedra

PROVINCIA:Pontevedra

DATOS DO PROFESORADO PARTICIPANTE NO PROGRAMA (indique os datos de todas as persoas

docentes ARCO nomeadas para a mesma praza, tanto a titular como, de ser o caso, a

persoa substituta):

1) Persoa titular:

NOME E APELIDOS:Miguel Ángel Argibay Comesaña

DNI:77001537K

Data de nomeamento:7/10/2021

Data de cese:21/12/2021

2) Persoa substituta (de ser o caso):

NOME E APELIDOS:

DNI:

Data de nomeamento:

Data de cese:



CONTIDO DA MEMORIA

1)  Listaxe  das  materias  ou  áreas  obxecto  do  reforzo,  niveis  educativos

beneficiarios nos que se desenvolveu e nº de grupos cos que se desenvolveu o

reforzo.

Ámbito científico-tecnolóxico

• Matemáticas 2º ESO A,B,C,D (4 grupos, 1 h semanal por grupo) 

• Física e química 2º ESO A/PMAR,B,C,D (4 grupos, 1 h semanal por grupo) 

• Tecnoloxía 2º ESO A/PMAR (1 grupo, 1 hora semanal)

• Tecnoloxía 3º ESO A/PMAR (1 grupo, 1 hora semanal)

2) Grao de desenvolvemento e consecución dos obxectivos.

• Mellora de rendemento académico do alumnado

Os resultados foron bastante desiguais dependendo dos grupos e materias.

Os mellores resultados acadáronse na materia de Tecnoloxía en 2º e 3º da

ESO cun 90 % de alumnos que superaron a materia.

En Física e Química de 2º da ESO, o 25 % dos alumnos participantes no

programa superou a materia, mentres que un 20 % dos alumnos acadaron un

4. O resto dos alumnos acadou unha nota inferior ó 4. Con todo, cabe

destacar   a  grande  diferencia  de  resultados  que  existiu  entre  os

diferentes grupos. No grupo con mellores resultados, o 50 % dos alumnos

participantes  superou  a  materia,  mentres  que  no  grupo  con  peores

resultados,  ningún  alumno  conseguiu  superar  a  materia  e  soamente  un

alumno obtivo un 4. A modo de referencia, se analizamos os datos xerais

do  curso  (alumnos  participantes  e  non  participantes  no  programa),  a

porcentaxe de alumnos que superou a materia atópase en torno ó 50 %. 



En  Matemáticas  de  2º  da  ESO  acadáronse  os  peores  resultados.  A

porcentaxe  de  alumnos  participantes  que  superou  a  materia  estivo

lixeiramente  por  riba  do  11  %,  mentres  que  a  porcentaxe  xeral  de

aprobados (alumnos participantes e non participantes no programa ARCO)

estivo lixeiramente por riba do 50 %. En torno a un 20 % dos alumnos

participantes  no  programa  acadou  un 4. Cabe  destacar  que  a práctica

totalidade dos alumnos que obtivo notas por debaixo de 4 nesta materia,

suspendeu  6  ou  máis  materias  en  total,  o  cal  evidencia  grandes

deficiencias no seu proceso de aprendizaxe que probablemente exceden a

capacidade do programa de reforzo tal e como está deseñado.

• Redución de barreiras de aprendizaxe

A atención individualizada que permite a presenza do profesor de apoio,

sobre todo en grupos máis numerosos do recomendable (30 alumnos) para un

proceso  de  aprendizaxe  en  secundaria,  posibilitou  que  alumnos  que

habitualmente non mostraban as súas dúbidas ou carencias debido a súa

timidez,  recibisen  aclaracións  en  tempo  real  que  lles  permitiron

continuar co ritmo da clase. Tamén permitiu un reforzo positivo sobre a

autoestima  destes  alumnos  e  a  eliminación  ou  redución  dalgúns  dos

prexuízos  tan  habituais  cara  as  materias  pertencentes  ó  ámbito

científico-tecnolóxico.

• Atención educativa dos colectivos máis vulnerables (prevención do risco

de abandono escolar) 

Co obxectivo de aportar algo de  contexto, considérase oportuno sinalar

que o 32 % dos alumnos participantes no programa pertence ó plan de

mellora  do  aprendizaxe  e  rendemento  (PMAR).  Estes  alumnos  soen

presentar, ademais de dificultades de aprendizaxe distintas da falta de



traballo, situacións persoais ou familiares complexas. Debido a isto,

poden  considerarse  alumnos  máis  vulnerables  en  diferentes  aspectos,

tamén no referente ao risco de abandono escolar. 

Estes alumnos mostraron uns excelentes resultados nas materias obxecto

do reforzo (preto dun 90 % de aprobados) e practicamente a totalidade

deles  considerou que  a  participación  no  reforzo  tiña  contrubuido a

mellorar a súa motivación (3,75 sobre 5)

Respecto aos alumnos vulnerables procedentes doutros grupos, malia que

os resultados académicos non acadaron ás mesmas cotas de éxito, hai que

salientar  que  a  meirande  parte  deles  manifestou  na  enquisa  que

consideraba  útil  a  realización  deste  tipo  de  programas  de  reforzo

educativo.

Por parte do profesorado, considérase que a presenza dun profesor de

apoio  na  aula,  se  ben  non  sempre  se  ve  reflectida  nos  resultados

académicos a curto prazo, permite unha mellor comunicación con alumnos

con  menores  habilidades  sociais  ou  problemáticas  diferentes  das

habituais, o cal pode verse reflectido máis a longo prazo na percepción

que  o  alumno  ten  sobre  á  materia  en  particular  e  o  proceso  de

aprendizaxe en xeral.

• Redución do número de alumnos que presentan dificultades de aprendizaxe

Se  ben é certo que a maioría dos alumnos que participaron no programa

continuarán a precisar no futuro reforzos dalgún tipo, tamén o é que

noutros casos cabe esperar que poidan acadar os obxectivos da materia

sen  necesidade  de  reforzo  educativo,  principalmente  nas  materias  de

Tecnoloxía de 2º e 3º da ESO, e, en menor medida, en Física e Química e

Matemáticas de 2º da ESO.



3)  Porcentaxe  de  mellora  nas  competencias  do  alumnado  beneficiario  do

programa. 

a)  Porcentaxe  de  mellora  na  competencia  no  ámbito  científico-

matemático  e/ou  socio-lingüístico  do  alumnado  beneficiario  do

programa (1-100)

Mellora na competencia no ámbito científico-matemático – Entre un 15

e un 30 % 

b) Porcentaxe de alumnado implicado que aproba as materias obxecto do

reforzo na primeira avaliación (1-100)

Alumnado que aproba o 100% das materias obxecto do reforzo - 34 %

Alumnado que aproba o 50% das materias obxecto de reforzo – 11 %

Alumnado que non aproba ningunha das materias obxecto do reforzo – 55

%

Desagregado por materias

Matemáticas 2º ESO – 11 %

Física e química 2º ESO - 25 %

Tecnoloxía 2º ESO – 86 %

Tecnoloxía 3º ESO – 90 %

4) Grao de satisfacción co programa desenvolto, incluíndo:

a) Grao de satisfacción do centro educativo e docentes implicados.

Para  avaliar  o  grao  de  satisfacción  dos  docentes  implicados

distribuíuse  unha  enquisa  na  que  se  lles  cuestionaba  sobre  a

utilidade do programa ARCO, a mellora de motivación e resultados que



supuxera sobre os alumnos a participación no programa e unha pregunta

final sobre se voltarían participar neste programa.

O  67  %  do  profesorado  mostrouse  totalmente  de  acordo  sobre  a

utilidade  deste  tipo  de  programas  de  reforzo,  mentres  que  o

profesorado  restante  considerou  que  estaba  parcial  ou  bastante  de

acordo coa utilidade do programa.

En torno a un 85 % do profesorado estimou que estaba a participación

no  programa  producira  unha  mellora  na  motivación  dos  alumnos

participantes, considerando que esta mellora fora bastante ou moita o

57 % dos enquisados.

En cantos ós resultados académicos, algo menos dun 30 % considerou

que  estaba  totalmente  de  acordo  en  que  melloraran  os  resultados

académicos  do  alumnado  participante,  algo  máis  do  55  %  mostrouse

bastante de acordo con esta afirmación, e soamente o 14 % respondeu

que estaba pouco de acordo con que os resultados melloraran debido á

participación do alumnado no programa.

Finalmente debemos salientar que o 100 % do profesorado participante

declarou que participaría de novo no programa ARCO.

No apartado “observacións” da enquisa observacións recolléronse os

seguintes comentarios dos docentes:

“Que  dure  todo  o  curso  escolar  e  máis  centrado  nas  materias

instrumentais”, “Debería iniciarse ao inicio do curso e prolongarse

ata  o  final  do  mesmo”,  “Debería  ter  programación  específica:  ter

obxectivos  claros  que  deben  ser  avaliados  especificamente”  “Debe

fomentarse  a  información  exhaustiva  ás  familias,  para  que  sexa

valorado  o  grande  esforzo  que  supón”  “Debería  permitirse  a  súa



implantación para todo o grupo, e non para alumnado concreto do mesmo

(máximo 8 estudantes)” “Traballo de moita utilidade para apoiar ao

alumnado  con  máis  necesidades,  sobre  todo  en  aulas  demasiado

numerosas onde resulta imposible atender a todas as dúbidas”

b) Grao de satisfacción do alumnado e familias.

Sobre a utilidade da realización deste tipo de programas, o alumnado

participante fixo unha valoración moi positiva (4,15 sobre 5)

Á  pregunta  sobre  se  a  presenza  do  profesor  de  reforzo  influira

positivamente nos seus resultados, o 43 % dos alumnos respondeu que

pensaba  que  os  seus  resultados  melloraran  entre  bastante  e  moito

debido a este feito. Pola contra, o 18 % considerou que a presenza do

docente de reforzo non contribuira a mellorar os seus resultados.

Incluso  no  curso  con  peores  resultados,  o  alumnado  participante

valorou positivamente a presenza do docente de reforzo na aula (3,13

sobre 5)

Algúns  dos  comentarios  recollidos  na  enquisa  realizada  ós  alumnos

foron os seguintes: “melloraron as miñas notas”, “os meus resultados

cambiaron moito e estou moi agradecida”, “paréceme moi positiva a

axuda  na  aula”,  “o  profe  de  apoio  está  cando  o  precisamos  e

explícanos todo moitas veces”. Noutros casos, limitáronse simplemente

a salientar que o programa estaba ben e que lles parecía que estaba

ben organizado.

c) Grao de implicación e motivación do alumnado.

Con  respecto  á implicación  do  alumnado,  os  resultados  da  enquisa

realizada ós mesmos mostrou que o 70% declarou que a súa implicación



nos reforzos fora entre suficiente (3) e moi grande (5) (media de

3,15 sobre  5)  Cabe  destacar  que  naqueles  cursos  e  materias  onde

declararon  estar  máis  implicados  (por  riba  de  3 sobre  5),  os

resultados foron moi bos (en torno a un 90 % de aprobados). Pola

contra,  aqueles  cursos  e  materias  onde  declararon  que  a  súa

implicación for menor (por debaixo de 3 sobre 5) obtiveron peores

resultados (entre un 20 e un 50 % de aprobados)

En canto a motivación do alumnado,  algo menos do 27 % dos alumnos

declarou que a súa participación no programa de reforzo non aumentara

nada a súa motivación cara a materia. Pola contra,  o  41 % declarou

que a súa motivación cara a materias obxecto do reforzo mellorara

bastante ou moito. Novamente, os cursos e materias onde se obtiveron

mellores resultados á pregunta sobre implicación obtiveron mellores

resultados académicos.

5) Organización do reforzo e metodoloxía.

O programa  levouse  a cabo  nos  cursos  e materias  indicados  no  punto  1 da

memoria. O espazo utilizado foi a aula de referencia de cada grupo. Esta

medida  favoreceu  a  comunicación  e  coordinación  cos  docentes  titulares  das

respectivas materias.

As tarefas realizadas baseáronse principalmente na atención individualizada do

alumnado  participante,  sobre  todo  apoiándoos  na  resolución  de  exercicios

prácticos, máis tamén asistíndoos cando presentaban dificultades na compresión

dos fundamentos teóricos.

As actividades realizadas foron  de forma xeral as propostas polos docentes

titulares das respectivas materias, facendo un maior énfase nas orientadas a

acadar os estándares mínimos de aprendizaxe no caso dos alumnos participantes



no programa.

Na comunicación directa co alumnado participante no programa, utilizouse de

forma continua o reforzo positivo co obxectivo de reducir inseguridades ou

actitudes negativas con respecto a materia.

6) Coordinación docente: desenvolvemento e efectividade

A selección dos alumnos participantes no programa realizouse por parte dos

docentes titulares das respectivas materias co asesoramento do departamento de

orientación do centro.

Para  seleccionar  ó  alumnado  participante  no  programa,  tomáronse  en

consideración diferentes aspectos tales como: se o alumno era repetidor, se

tiña a materia pendente, se presentaba algún tipo de dificultade específica de

aprendizaxe  en  xeral  e  na  materia  concreta,  así  como  so  resultados  das

avaliacións iniciais. Toda está información foi analizada de forma coordinada

pola dirección do centro xunto co departamento de orientación e os profesores

das  diferentes  materias.  Mediante  este  proceso,  escolleuse  para  a

participación  no  programa  ós  alumnos  que  se  considerou  que  tiñan  máis

dificultades de aprendizaxe e que, polo tanto, tiñan grandes posibilidades de

non superar as materias obxecto do reforzo.

A  coordinación  cos  docentes  das  materias  levouse  a  cabo aproveitando  os

períodos de permanencia no centro sen carga docente, a través de reunións

breves  informais  nas  que  se  intercambiaron  impresións  sobre  os  alumnados

participantes na procura de melloras no enfoque metodolóxico dos apoios.

Por outra banda, programáronse reunións de titoría de periodicidade mensual

coa presenza de representación da dirección, do departamento de orientación,

docentes titores e docentes dos programas de reforzo nas que a aplicación o



programa ARCO foi parte dos contidos. 

7) Avaliación: indicadores de avaliación do programa, ferramentas empregadas e

resultados obtidos.

Para a avaliación do programa tomáronse en consideración  diferentes aspectos:

os resultados académicos do alumnado participante, a súa evolución, a opinión

dos profesores titulares das materias nas que se empregou o reforzo, a opinión

dos estudantes sobre o programa de reforzo e a opinión das familias.

Para avaliar os resultados académicos, tomáronse as cualificacións do primeiro

trimestre e comparáronse cos do resto da clase, atendendo á evolución mostrada

polo alumno o longo do trimestre.

A comunicación cos profesores titulares das materias foi constante, polo que a

súa opinión sobre o desenvolvemento do programa estivo presente durante todo o

proceso.  A  maiores  disto,  realizouse  unha  pequena  enquisa  a  través  da

ferramenta Google Forms ó finalizar o programa. Nesta enquisa os profesores

responderon sobre a utilidade do programa de reforzo e a influencia que este

tivo na motivación e resultados do alumnado.

Para coñecer a opinión dos alumnos sobre o programa, realizouse unha enquisa o

final do trimestre onde se lles cuestionaba sobre a utilidade do programa e a

influenza que este tivera sobre a súa motivación e resultados académico. Tamén

se lles preguntou polo seu nivel de implicación no programa.

Con respecto ós métodos de avaliación utilizados cos alumnos participantes no

programa,  estes  foron  establecidos  polos  docentes  titulares  das  diferentes

materias e son os que aparecen recollidos nas respectivas programacións

8) Modificacións con respecto ao programa. 



Non se levaron a cabo modificacións con respecto ás bases do programa

9) Propostas de mellora.

Sería desexable que o programa puidese abranguer o curso completo, permitindo

que os alumnos que lograron mellorar o seu rendemento non sufran un retroceso

na súa aprendizaxe e, por outra banda, continuar a procura e aplicación de

estratexias diferentes cos alumnos que non acadaron os obxectivos.

Sería máis axeitado que a incorporación do profesorado do programa ARCO se

producise ao inicio do curso escolar, de forma que puidese participar dende o

inicio nas tarefas de avaliación inicial, coordinación de contidos, etc.

Habería que valorar a conveniencia da aplicación do programa máis concentrado

en determinados grupos ou materias, de forma que se poidan adicar máis horas a

traballar  cos  alumnos  seleccionados,  en  contraposición  a  un  enfoque  máis

distributivo das horas, que permite o programa chegue a un maior número de

alumnos pero cunha menor profundidade.

En                 Pontevedra                                      , a 21 de

decembro de 2021

Asdo. Docente ARCO            Asdo. O/A Director/a

(nome e apelidos) (nome e apelidos)

